Cyngor Cymuned Llanrug
Cofnodion o’r cyfarfod blynyddol a gynhaliwyd am 7 o’r gloch Nos Fawrth, 20fed o Fai, 2008 yn Y Sefydliad Coffa, Llanrug.
Yn bresennol: Cyngh. Eryl Roberts (ER), Cyngh. Brian Jones (BJ), Cyngh. Goronwy Hughes (GH), Cyngh. Avril Jones (AJ), Cyngh. Alan Pritchard (AP), Cyngh. Meryl Green (MG), Cyngh. Hefin Jones (HJ) ac Emma Williams (clerc).
Ymddiheuriadau: Cyngh. Delyth Tomos (DT), Cyngh. Clifford Williams (CW), Cyngh. Arwel Thomas (AT)

1. Agorodd y clerc y cyfarfod a gofyn am gynnigion ar gyfer Cadeirydd i’r Cyngor am 2008-09. Cafodd Eryl Roberts (ER) ei chynnig gan Goronwy Hughes (GH) ac eilwyd hyn gan Brian Jones (BJ) a ddymunodd pob lwc iddi.

2. Cymrodd ER y gadair a gofyn a oedd rhywun am gynnig Is Gadeirydd. Am nad oedd pawb yn bresennol yn y cyfarfod heno, penderfynwyd gohirio penodi Is Gadeirydd tan y cyfarfod nesaf yn Mehefin. 

3. Trafodwyd y seddi gwag – tair ar ward Llanrug ar ôl ymadawiad Dafydd Thomas, Delyth Ross a Derfel Jones ac un yn Cwm y Glô ar ôl ymadawiad Geraint Jones. Holwyd a ddylai’r seddi gael eu hysbysebu ac a ddylid gynnal pleidlais os derbyniwyd mwy o gynnigion na seddi gwag ac addawodd y clerc i gysylltu gyda Chyngor Gwynedd i ddarganfod yr atebion erbyn y cyfarfod nesaf.

4. Cyflwynodd y clerc yr adroddiad ariannol blynyddol am y flwyddyn yn diweddu 31 Mawrth 2008 ac ymddiheurodd nad oedd wedi cael amser i wneud copiau ychwanegol i bob cynghorydd. Dywedodd y byddai copi yn cael ei argraffu a’i ddosbarthu iddynt erbyn y cyfarfod nesaf. Ychwanegodd GH y dylai pawb ystyried beth y dylid gwario arian 2008-09 arno erbyn y cyfarfod nesaf ble byddai’n rhaid llunio cyllideb 2008-09. Diolchodd ER i’r clerc am ei gwaith o lunio’r adroddiad ariannol a chlöwyd y cyfarfod blynyddol.

___________________________________________________________________________
Cofnodion o’r cyfarfod a gynhaliwyd am 7:15 o’r gloch Nos Fawrth, 20fed o Fai, 2008 yn Y Sefydliad Coffa, Llanrug.
1. Croesawodd ER bawb i’w chyfarfod cyntaf fel Cadierydd y Cyngor.
2. Yn bresennol: Cyngh. Eryl Roberts (ER), Cyngh. Brian Jones (BJ), Cyngh. Goronwy Hughes (GH), Cyngh. Avril Jones (AJ), Cyngh. Alan Pritchard (AP), Cyngh. Meryl Green (MG), Cyngh. Hefin Jones (HJ) ac Emma Williams (clerc).

Ymddiheuriadau: Cyngh. Delyth Tomos (DT), Cyngh. Clifford Williams (CW), Cyngh. Arwel Thomas (AT), John Pritchard – pensaer prosiect datblygu cae chwarae Cwm y Glo.
3. Adborth gan y pensaer am y prosiect i Ddatblygu Cae Chwarae Cwm y Glo:

Eglurodd y clerc fod y pensaer wedi ei ffonio ac yn ymddiheuro na allai fod yn y cyfarfod heno oherwydd salwch ond y byddai yn anfon cynlluniau brâs iddi erbyn diwedd yr wythnos a fyddai wedyn yn cael eu hanfon ymlaen i’r cynghorwyr.
4. Datgan Buddiant Personol: Datgelodd AJ fuddiant yn eitem 9c – cais am arian gan Seindorf Llanrug.

5. Cadarnhau Cofnodion: Cadarnhawyd y cofnodion. Cynnigwyd gan AP ac eilwyd gan GH. Arwyddwyd copi gan ER.
6. Materion yn codi o’r cofnodion: 
· Dywedodd HJ ei fod wedi ymddiheuro am beidio mynychu cyfarfod Ebrill ond nad oedd hyn yn cael ei adlewyrchu yn y cofnodion.
· Dywedodd ER fod criw o’r cynghorwyr wedi bod yn y fynwent yn arolygu gwaith Mr Pat McGuinness a’u bod wedi eu plesio yn arw gyda beth a welsant. Dywedodd fod y fynwent yn edrych yn fendigedig ond ychwanegodd y dylid penderfynu ar brîs a thrafod gofynnion y cyngor cyn rhoi’r gwaith allan i gontractwr y tro nesaf. 
7.  Llwybrau Cyhoeddus: Dywedodd ER y dylid cyfarfod yn fuan er mwyn symud ymlaen gyda hyn. Penderfynwyd gofyn i Dafydd Whiteside Thomas (DWT) os y byddai yn fodlon helpu gyda hyn fel ymgynghorydd oherwydd ei wybodaeth am y pwnc a bod AT, CW, HJ a BJ hefyd yn ran o’r trafodaethau fel y penderfynwyd mewn cyfarfod blaenorol. Dywedodd ER y byddai’n cysylltu gyda DWT.
Dywedodd y clerc ei bod wedi derbyn galwad ffôn gan Cyngor Gwynedd yn cadarnhau y byddent yn ad-dalu y £950 a briswyd am dorri’r llwybrau gan Mr Dafydd Lloyd Owen ac y byddai llythyr yn cael ei dderbyn yn y man yn cadarnhau hyn. Penderfynwyd felly i ddweud wrth Dafydd Lloyd Owen i ddechrau gyda’r gwaith am 2008-09. 
8. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0160/23/R3: Codi adeilad unllawr ar gyfer storio biniau, Ysgol Gynradd Llanrug.
· C08A/0168/23/LL: Dymchwel yr adeilad allanol presennol a chodi modurdy a storfa newydd, Tyddyn Rhyddid, Llanrug.

· C08A/0223/23/LL: Dymchwel y sied presennol a chodi sied newydd, Rhan o Lleiniau, Llanrug.

· C08A/0225/23/LL: Estyniad unllawr i’r cefn: Tai’r Lon, Llanrug.

Ategwyd siom gan nifer o’r cynghorwyr fod y tri cynllun cyntaf wedi eu caniatau a’r cynllun i ddatblygu safle Marconi (gweler isod) wedi ei wrthod er gwaethaf sylwadau’r cyngor am y cynlluniau.
GWRTHODWYD:

· C08A/0095/23/LL: Newid defnydd coedlan i barc beicio ynghŷd a newid defnydd canolfan heini i fan llogi, trwsio a gwerthu beiciau, Safle Marconi, Ceunant.
Ceisiadau o’r newydd:

· C08A/0266/23/LL: Creu agoriad newydd i gerbydau, llain o dir rhif 0941, Pen y Cae, Ffordd Llanberis: Dywedodd GH a BJ bod angen mwy o fanylion am y cais hwn – beth yw’r defnydd a wneir gyda’r tir wedyn? Lle mae’r mynediad am fod? Pam bod eisiau mynediad? Cynnigiodd BJ fod y cais yn cael ei wrthod fel cyngor a bod dau gopi wedyn yn cael ei arwyddo gan ddau gynghorydd fel bod y cais yn cael tri gwrthwynebiad ac felly yn gorfod mynd i gyngor llawn. 
· C08A/0263/23/LL: Ymestyn cwrtil presennol y tŷ (cais ôl weithredol), Swn y Gwynt, Pontrug: Dim gwrthwynebiad – Cynnig: MG, Eilio: GH.
· C08A/0246/23/AM: Cais amlinellol i godi tŷ (ail-gyflwyniad o gais blaenorol a wrthodwyd C07A/0288/23/AM), llain o dir cyfagos i 1 Bryn Gro, Cwm y Glô. Dywedodd BJ fod y cynllun gwreiddiol wedi ei wrthod am fod y lonydd yn rhy gul o gwmpas y tir, ac nad oedd yn gweld beth a oedd wedi newid ers hynny. Penderfynwyd i wrthod y cais yn gryf iawn ar sail mynediad. Cynnig: AJ, Eilio: AP.
· C08A/0310/23/LL: Estynu modurdy presennol i greu modurdy dwbl, Bwthyn y Grug, Ffordd Glanffynnon, Llanrug. Dim gwrthwynebiad – Cynnig HJ, Eilio MG.
Cynnigwyd bod llythyr yn cael ei anfon at Hywel Thomas yn ei wahodd ef neu un o’i swyddogion i gyfarfod y cyngor i drafod y broses o drafod a chymeradwyo cynlluniau.
9. Cyllideb:
(a) Taliadau – 
Aelodaeth 2008-09 Un Llais Cymru £306 (Rhif Siec 100784)

Pat McGuinness: ail-godi wal £650 (100785)

Adnewyddu yswiriant – polisi 2008-09 £986.58 (Rhif siec  100786) (I’w harwyddo ar y noson)

Cyfanswm £1,942.58.

(b)Derbyniadau: 
Hanner Praesept 2008-09 £10,000



Llog banc £30.07



Cyfanswm £10,030.07. 

       (c) Ceisiadau am arian: 
· Cymdeithas y Byddar – bellach gyda llythyr Cymraeg a gwybodaeth ariannol. £30.
· Cyngor ar Bopeth - bellach gyda llythyr Cymraeg a gwybodaeth ariannol. £30.
· Gwasanaeth Cynnal Gofalwyr - bellach gyda llythyr Cymraeg a gwybodaeth ariannol. £30.

Cynnigwyd y symiau uchod gan AJ ac eilwyd gan AP.
· Seindorf Arian Llanrug yn gofyn am nawdd ychwanegol i helpu tuag at ariannu’r adeilad newydd. AJ yn datgan diddordeb. GH yn dweud fod angen mwy o wybodaeth ariannol am y prosiect cyn gallu gwneud penderfyniad pendant. Penderfynwyd i gyfrannu mewn egwyddor ond i ohirio penderfynu ar swm pendant nes derbyn y wybodaeth ariannol angenrheidiol. Dywedodd AJ y byddai’n cyfleu’r wybodaeth yma yn ôl i’r seindorf.

Ch) Adroddiad Ariannol: Ymddiheurodd y clerc nad oedd wedi cael amser i wneud adroddiad ariannol am 2008-09 oherwydd yr amser a gymrodd i lunio adroddiad ariannol 2007-08. Addawodd y byddai un yn cael ei gyflwyno yn y cyfarfod nesaf.
10. Y Fynwent:

a) Diogelwch – Dim.
b) Cyffredinol: 

· Dywedwyd bod angen newid enw’r clerc ar yr hysbysfwrdd a cynnigiodd GH i gysylltu gyda Gwyndaf Hughes i wneud hyn. 

· Dywedodd HJ ei fod yn bryderus am gyflwr y biniau yn y fynwent ar adegau prysur megis Pasg, Sul y Mamau, Nadolig ac ati a bod loriau ail gylchu yn rhy fawr i fynd at y fynwent. Cynnigiodd MG fod nodyn cwrtais yn cael ei lunio yn gofyn i bawb am fynd a’i sbwriel adref gyda hwy a’i arddangos ar yr hysbysfwrdd. 
c) Incwm Angladdau – £0.
11. Heddlu: Dywedodd AP ei fod wedi bod mewn cysylltiad gyda PC Phil Kennedy a oedd yn dweud nad oedd wedi cael llythyr gan y cyngor yn cadarnhau cefnogaeth i lanhau parc sglefrio Cwm y Glô, a drafodwyd mewn cyfarfod blaenorol. Dywedodd y clerc ei bod wedi gyrru llythyr i swyddfa’r heddlu Llanberis misoedd yn ôl ond y byddai yn cysylltu eto gyda PC Kennedy i drafod y mater.
12. Gwerthiant Pwll Moelyn: Dywedodd y clerc ei bod wedi bod yn gweld y cyfreithiwr a oedd wedi cadarnhau bod y cytundeb gyda Mr Roberts wedi ei arwyddo gan y prynwr a oedd yn awyddus iawn i gwblhau. Dywedodd fod Mr Walsh bron yn barod i arwyddo ond ei fod yn holi os caiff wneud y wal i fod yn berthyn iddo fo am ei fod eisiau adeiladu ffens ar ben y wal. Cytunodd y cynghorwyr i hyn.

Aeth y clerc ymlaen i egluro na beth oedd yn dal popeth yn ôl oedd y Comisiwn Elusennau – nad oedd llythyr ganddynt yn cadarnhau eu bendith i fynd ymlaen gyda’r gwerthiant. Dywedodd y clerc ei bod wedi eu ffonio, ond heb gael fawr o lwc, a bod y cyfreithiwr wedi ei hanog i ysgrifennu llythyr atynt yn egluro sefyllfa’r gwerthiant a’n bod fel cyngor angen rhywbeth ar bapur ganddynt hwy cyn gall y gwerthiant fynd yn ei flaen. Dangosodd gopi o’r llythyr yr oedd wedi ei yrru i’r Comisiwn Elusennau a’i bod wedi anfon copïau o’r cynllun a’r cytundebau iddynt. 
13. Materion gan y Cynghorwyr:

a) Enwebiadau ar gyfer y seddi gwag: Dywedwyd fod tair wedi cynnig eu hunain – dwy ar lafar ac un yn ysgrifennedig. Penderfynwyd gofyn i’r ddwy oedd wedi cynnig eu hunain ar lafar i roddi hyn mewn llythyr a gohirio gwneud penderfyniad nes bydd y cynghorwyr yn gwybod pa broses y dylid ei dilyn i benodi cynghorwyr newydd – gweler cofnodion y cyfarfod blynyddol uchod.
14. Gohebiaeth: 
(a) Oddi wrth Cyngor Gwynedd:

Cyfadran Adnoddau:

· Rhybudd yn datgan y personau a enwebwyd ar gyfer pob ward o’r gymuned. Cais i bawb gwblhau Datganiad derbyn swydd yng nghyfarfod Mai 2008: Arwyddodd pob cynghorydd oedd yn bresennol y ffurflen ar ôl derbyn copi o’r côd newydd. Dywedodd MG y byddai yn mynd â ffurflen DT a chopi o’r côd iddi ei chwblhau a dywedodd y clerc y byddai yn mynd at CW ac AT y noson canlynol er mwyn iddynt hwythau arwyddo’r ffurflenni a derbyn eu copïau o’r côd newydd.
· Gorchymyn Llwybr Troed Rhif 15, Gwyro Llwybr Cyhoeddus 2007: Darllenodd ER y gorchymyn i weddill y cynghorwyr.
Cyfadran yr Amgylchedd:

· Ymateb i’r llythyr yn mynegi pryderon y Cyngor am safon y cynlluniau sydd yn cael eu derbyn, coed yn cael eu torri ym Mhontrug a dymchwel Mur Moch, Cwm y Glô: Darllenodd ER yr ymateb. Penderfynwyd y byddai’r clerc yn ysgrifennu at Gyngor Gwynedd yn gofyn beth yw darganfyddiadau’r cyngor am y torri coed a gofyn os oes modd cael gwybod pa goed sydd yn cael eu gwarchod yn ein hardal ni. 
· Gwarchod trefniadau i ddarparu gwasanaeth: Penderfynwyd nodi fod y cyngor wedi darllen y llythyr a bod cynlluniau eisioes mewn lle i’w ddiogelu rhag y ffliw.
(b) Eraill:

(i) Alun Ffred Jones – Cais i’r Cynghorwyr wneud ymholiadau yn lleol i weld pa rannau o’r gymuned sydd yn methu derbyn gwasanaeth band llydan. Dywedwyd y dylid ymateb drwy ddweud nad yw’r cynghorwyr yn ymwybodol o unrhyw broblemau ond fod y gwasanaeth yn araf yn yr ardal.
(ii) Ymateb Prifathro Ysgol Brynrefail am y parcio ar Ffordd Crawia.

(iii) Un Llais Cymru – Gwahoddiad i Gynhadledd a Chyfarfod Cyffredinol Blynyddol 2008.  I’w ohirio tan cyfarfod Mehefin.
(iv) Un Llais Cymru – Derbynneb am yr aelodaeth blynyddol ac yn atgoffa’r Cyngor i enwebu cynghorydd i’n cynrychioli yng nghyfarfodydd chwarterol y Pwyllgor ardal. (Gall 2 Gynhorydd gael eu henwebu ond dim ond un pleidlais fydd gan y Cyngor). I’w ohirio tan cyfarfod Mehefin.
(v) Llywodraeth Cynulliad Cymru: Copïau Cymraeg a Saesneg o ‘Gorchymyn Awdurdodau Lleol (Côd ymddygiad enghreifftiol) Cymru 2008, rhif 788. Copïau o’r côd newydd wedi eu dosbarthu eisioes – gweler 14a uchod. 
(vi) Eglwys Sant Mihangel yn holi am bolisi’r Cyngor am dorri gwair yn ystod 2008-09. Y Cynghorwyr yn penderfynu cyfrannu £140 tuag at dorri gwair yr hen fynwent am y flwyddyn 2008-09. Cynnig – GH, Eilio - AJ.
(vii) Cyngor Iechyd Cymuned – Dogfen ymgynghorol ar Strwythur Newydd i’r GIG yng Nghymru. Gofyn am sylwadau erbyn 18 Mehefin, 2008. Hefyd yn nodi bod digwyddiad ymgynghori lleol yn Llangefni a Phorthmadog ar 19 Mehefin, 2008. ER yn dweud ei bod am fynychu ac y byddai yn rhoi ymateb ar ran y cyngor gan nad oedd neb arall am fynychu.
(viii) Anfoneb gan Pat McGuinness am ail godi’r wal 8 diwrnod @ £130 £1,040 a nwyddau £300 = £1,340. (Eisioes wedi talu £1,300 a £650 = £1,950 iddo am y gwaith). Penderfynwyd i dalu’r anfoneb, ond i ddysgu o hyn ac i sicrhau bod prîs yn cael ei gytuno gyda chontractwr yn y dyfodol. Dywedwyd hefyd bod wal arall wedi ei thorri yng nghae chwarae Nant y Glyn a bod Mr Mc Guinness wedi cynnig ei thrwsio am £130. Penderfynwyd dweud wrtho am ei thrwsio, ond y dylid pwysleisio mai dim ond £130 y byddai’r cyngor yn ei dalu am y gwaith i gyd – yn cynnwys defnyddiau. Dywedodd y clerc y byddai yn cysylltu gyda Mr McGuinness.
(ix) Anfoneb wedi ei derbyn am osod y plac am £136.77. Penderfynwyd ei thalu.

(x) Llythyr wedi ei dderbyn gan Hywel Williams AS yn gofyn os y byddai yn cael mynychu cyfarfod o’r cyngor yn ystod Medi/Hydref 2008. Y cynghorwyr yn cytuno i hyn – y clerc am drefnu dyddiad cyfleus.

15. Materion Brys: 
· Cŵyn a dderbyniwyd gan Ruth Evans, 18 Glan Moelyn am y diffyg lleoedd parcio ar hyd y ffordd ac yn datgan pryder am geir yn parcio yn rhy agos i fynedfa ffordd gefn Glan Moelyn sydd yn ei gwneud yn beryglus i yrrwyr sydd yn dod o’r lôn gefn. Penderfynwyd gyrru llythyr arall i Gyngor Gwynedd yn gofyn os ydynt bellach wedi ystyried ffyrdd o ddatrus y broblem hon ers ein llythyr diweddar.
· Holodd AP beth oedd yn digwydd gyda seremoni i gydfynd â gosod y plac. Dywedodd y clerc y byddai’n cysylltu gyda BJ.
· Arwyddo mandad banc newydd: Arwyddwyd hon gan y cynghorwyr a oedd yn bresennol.
Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 17eg o Fehefin am 7 o’r gloch yn Ysgol Cwm y Glo. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

